
 БАРКИ ТАДБИРАЛ

Лъилниги рахъалдаса 
улкаялъе хIинкъи толареб ва 
ихтиярал гьукъун чIолареб 
жа къасеб Россиялъул поли
ти каялда рекъон ругел, 30 
азаргоялдасаги цIикIкIун 

чи вакIарана гьеб къоялъ 
тадбиралде.

Шамил районалъул бетIер 
МухIамад ХIасановасул нух
малъиялда гъоркь тадбирал
да гIахьаллъи гьабуна нилъер 

районалъул къокъаялъги.
 Нилъ кир ругониги ба

тIалъи гьечIо, нилъ цадахъ 
руго! Щивал рагъулаб хъу
лухъ тIубалел дагъистаниязе, 
гьезул хъизаназе нижеца гьа
бизе буго кверчIвай.  ГIагараб 
заманалъ Дагъистаналда 
мобилизациялде гъорлъе ун, 
рагъулаб хъулухъ тIу балезул 
хъизаназе материалияб ку
мек гьабизе буго. Жакъа 
гьанире гIахьаллъизе нуж 
чанго батIиял районаз дасаги, 
шагьараздасаги ра кIарун 
ругеллъиги лъала дида. Бар
кала буго щивасе! Нужеца 
цоги нухалъ бихьизабуна 
Дагъистаналъул цолъи ва 
гъунки. Нуж гIадинал хал
къал руго Россиялъул щу 
лияб мугъчIвайлъун!, ян 
кIалъай гьабуна акциялда 
гIахьаллъарав ДРялъул бе
тIер Сергей Меликовас.

П. ЖАМАЛУДИНОВА

ХIурматиял Шамил районалъул  
росдал магIишаталъул хIалтIухъаби!

РакI ракIалъ баркула нужеда профессионалияб байрам 
 росдал магIишаталъул хIалтIухъабазул къо! 

 ХIурматиял гIухьби, дояркаби, механизаторал, лъалъа
духъаби, СПКязул ва КФХязул мухъилал хIалтIухъаби, 
захIматалъул ветеранал!  Нужеца гIезарурал нигIматаз 
бечед гьарула щивасул рокъор столал. Профессионалияб 
байрамалда мустахIикъаб дандчIвай гьабизелъун  райо
налъул росдал магIишаталъул хIалтIухъабаз санайил  бер
гьенлъаби росула тIорщел, гьан, рахь, квас гIезабиялъулъ. 
РакIчIараб буго хадубккунги росдал магIишаталъул аслиял 
бутIаби – хурухъанлъи, гIибоцIухъанлъи цебетIезабиялда 
жеги лъикIал хIасилал росизе рукIиналда.

Гьарула нужее халатаб гIумру, щулияб сахлъи, рос дал 
магIишаталъул нигIматал гIезариялъулъ чIахIиял бер
гьен лъаби.

Районалъул бетIер МухIамад ХIАСАНОВ

Хинаб гIодобчIей гIуцIун 
букIана улбузе ва лъудбузе 
«Кинабго фронталъе. Ки 
набго бергьенлъиялъе» абу
раб фондалъ. Гьенир гIа 
хьаллъана ДРялъул кор
руп циягун къеркьолеб ко
миссиялъул отделалъул нух
ма лъулев ГъазимухIамад 
АхI  мадов, рагъулав комиссар 
Арсен МухIамадов, райсо
браниялъул председатель 
МухIамадамин Хизроев, Ша
мил районалъул руччабазул 
Советалъул председатель 
Умакусум ГIалибегова, райга
зеталъул редактор ПатIимат 
МухIамадова, ГIуриб, ТIидиб, 
ТIогьохъ, Ругъелда ва ХIебда 
росабазул бегавулзаби.  

Фондалъул ва тIобитIулеб 
бугеб акциялъул аслияб му
рад буго ВатIан цIуниялъул 
борч тIубазе арал, бахIарчияб 
къагIидалъ тIаде бачIараб 
къо борхизе къватIир рахъа
рал гIолилазе ва гьезул хъи
заназе кумек гьаби. 

ТIоцебесеб байбихьи фон

далъе лъуна райсобрания
лъул депутат МачIадаса Гъа
зи мухIамад ХIажиевас. Ха
дубккун гьелъие квербакъи 
гьабуна райсобраниялъул ва 
росабазул депутатаз. 

 ТIоцебесеб къоялдаса 
на хъе нилъер районцоязе ва 
цогидал рагъухъабазе ку
мек гьабуна нижеца, хадуб
ккун жеги цIикIкIун гьабизе 
ракIалдаги буго,ян бицана 

М.ХIасановас данделъаразе.
Да гьал церегIан къояз ни
лъер  районцояв, КЭМЗалъул  
заводалъул нухмалъулев Иб 
рагьим АхIмадовас рагIи кьу
на 100 къвалалгьечI букъи
зе рагъул  кьалда ругел гIо
лохъабазе ритIизе, квачараб 
заман тIаде бачIунеб букIин 
хIисабалдеги босун. Гьедин
го, 1000 банка урбаялъулги 
хIадурулеб буго нилъер рай
оналъул фондалдаса битIизе,
ян тIаде жубана МухIамад 
Ибрагьимовичас. 

 Ниж чIухIарал руго Ша
мил имамасул цIар лъураб рай
оналъул гIолилал къадруялда 
жидерго ВатIан цIунулезул 
кьерда рукIиналдаса. Хадуб
ккун, нужер лъималазе ва 
ир силазе хутIила гьезул ба
хIарчилъи, ян кIалъана Ума
кусум ГIалибегова. 

Гьединаб, жидерго би
хьиназул рагъде иналъул 
хIукмуялда нахърилълъин 
ва гьездаса чIухIи загьир 
гьабулеб букIана хъизаназ.  
Тадбир гIуцIаразе ва жидее 
кверчIвай гьабуралщиназе 
баркала кьуна киназго, дан
делъиялдаса разилъиги за
гьир гьабулаго. 

Жакъасеб къоялде 11 
хъизаналъе анцIанцI азарго 
гъурущ кьуна фондалъул 
рахъалдаса. 

ТI.МУХIАМАДОВ

МУНИЦИПАЛЬНОЕ ОБРАЗОВАНИЕ
«ШАМИЛЬСКИЙ  РАЙОН» РЕСПУБЛИКИ ДАГЕСТАН

ПОСТАНОВЛЕНИЕ

с.Хебда
«12» октябрь 2022 г.                           №96
О начале отопительного сезона 2022-2023 г.г.

На основании Федерального закона от 06.10.2003 г. 
№131ФЗ «Об общих принципах организации местного 
самоуправления в Российской Федерации», Правилами 
предоставления коммунальных услуг собственникам и 
пользователям в многоквартирных домах и жилых до мов, 
утвержденными  Постановлением Правительства Рос
сийской Федерации  № 254 от 06.05.2011 г.

ПОСТАНОВЛЯЮ: 
1. Начать отопительный сезон 20222023 г.г. на терри

тории Шамильского района с 15.10. 2022 года, с учетом 
погодных условий.

2. В целях организации учебновоспитательного процесса 
в соответствии с рекомендациями Роспотребнадзора по 
соб людению воздушнотеплового режима, руководителям 
об разовательных учреждений и организаций начать отопи
тельный сезон при наступлении среднесуточной температуры 
наружного воздуха ниже +8 в течении пяти дней подряд.

3. Рекомендовать руководителям организаций и учреж
дений района начать отопительный сезон при наступлении 
среднесуточной температуры наружного воздуха ниже +8 в 
течении пяти дней подряд.

4.Опубликовать настоящее постановление в районной 
газете «Единство», в сетевом издании «Хебдаонлайн»

 5.Контроль исполнения настоящего постановления 
возложить на заместителя главы МО «Шамильский район»  
Магомедова К.И.

Глава МО 
«Шамильский район»                   М.И.Гасанов 

 АДМИНИСТРАТИВНЫЕ ДЕЛА

Шамил районалда гIуцIун буго «Кинабго фронталъе. 
Кинабго бергьенлъиялъе» абураб фонд. 

ХIукуматалъ гьабулеб кумекалде тIаде нилъерго 
районцоязе хIажатаб битIизе ва рагъда ругезул хъизаназе 
кумек гьаби буго гьелъул аслияб мурад. 

Гьеб гIаммаб ишалъулъ гIахьаллъи гьабизе бокьараз 
гIарац рехизе бегьула гьаб  счеталде:  

2200 3803 9140 2625 (Россельхозбанк, Алиев Али 
Дибиргаджиевич) , ялъуни гьаб номералда:

+7 (964) 015-39-09

Гьединго, ХIебда райадминистрациялда рагьун буго 
хIажатабщинаб бакIаризе пункт. 

Цолъиялъулъ–нилъер къуват!
Гьеб ахIиялда гъоркь 7-леб октябралъ МахIачхъалаялъул 
централияб площадалда, РФлъул Президент В.В.Пу-
тинил рахъ ккун, гьесул курсалда тIадрекъей загьир 
гьабун, тIобитIана кIудияб акция-концерт.  

Рагъухъабазул 
хъизаналгун дандчIвай

11 октябралда райадминистрациялда тIобитIана райо-
налъул бетIер МухIамад ХIасановасул жи га раб бай-
бихьиялда гъоркь гIуцIараб фондалъ мо билиза ция лъул 
ахIиялда рекъон аразул хъизаналгул дандчIвай. 

«Кинабго фронталъе. Кинабго бергьенлъиялъе»

Сессиялда гIахьаллъи 
гьа буна районалъул бетIер 
Му хIамад ХIасановас, ДР
ялъул коррупциягун къер
кьолеб Управлениялъул от
делалъул нухмалъулев ХIа
жимухIамад АхIмадовас, рай
оналъул прокурор ИсмагIил 
ИсмагIиловас, райсобрани
ялъул депутатаз, цоцо роса
базул бегавулзабаз ва райад
министрациялъул жавабиял 
специалистаз. 

Цере лъурал аслиял су
алалги рехсон, сессия ра
гьана ва нухда бачана рай
собраниялъул председатель 
МухIамадамин Хизроевас.

Данделъиялда бицана 
РФялда тIобитIулеб бугеб 
тIубараб гуреб мобилиза
циялда хурхун гьабулеб 
бу геб хIалтIул, 20212022 
цIалул соналъ кьурал ЕГЭ
язул хIасилазул, лъима
лаз риидалил каникулал 
хIухь бахъиялъул лагеразда 
тIамиялъул баян, цебе бугеб 
хасалил сезоналде токалъул 
хIалтIаби  ва нухазда гьару
лел ругел хIалтIабазул.

Районалда мобилизациял
да сверухъ унеб бугеб хIал
тIул къокъаб баян кьуна 
Ша мил ва ЛъаратIа райо на
зул военкоматалъул хIал

тIухъан ГIабдулхаликъ ГIаб   
дулхаликъовас. Депута таз 
халкъалда гьоркьоб би чIчIи
кьеялъулаб хIалтIи гьаби
ялъе кумек букIине кколеб
лъи лъазабуна М.ХIасановас.

Лъайкьеялъул отделалъ
ул нухмалъулев Карим Буду
нов цеве вахъана араб цIалул 
соналъ ЕГЭязул хIасилазул 
докладгун. Гьединго, гьес 
баян кьуна лъайкьеялъул 
идарабазда ва гIуцIабазда 
хасалил заманалда хинлъи 
чIезабиялъе гьарулел ругел 
хIалтIабазул.

Дунял цIорораб гIужалде 
щибго квалквалал течIого 
районалда ток чIезабиялъе 
гьарурал ва жеги гьарулел 

ругел хIалтIабазул бицана 
РЭСалъул нухмалъулев Му
хIамад МуртазгIалиевас.

Лъайкьеялъул отделалъ
ул методист М.Къебедовас 
баян  кьуна гьаб соналъул 21
леб июлалъ тIобитIараб сес
сиялъул хIукму тIубаялъул. 
Гьеб букIана лъималазе ри
идалил каникулаз лъикIаб 
хIухьбахъи гьабиялъе тIад
къан рукIарал хIалтIаби.

Гьединго, сессиялда ки
налго депутатаз къабул гьа
буна «Все для фронта. Все для 
победы» абураб районалъ
ул фонд рагьиялъе хIукму.  
Гьелъие жигарчилъи гьабуна 
МухIамад ХIасановас, ва, 
мобилизациялде гъорлъе 
ккарал васазул хъизаназе ку
мек гьабиялъул пикру загьир 
гьабун,  гурхIелрахIмуялъул 
фонд рагьизе къотIи ккана.  
Райсобраниялъул депутат 
ГъазимухIамад ХIажиевас 
гьебго къоялъ тIоцебесеб 
гIарац кьун, фондалъе байби
хьи лъуна.

 ТIадехун рехсарал сес
сиялъул суалаздасан рекъ
онккарал хIукмаби гьаруна 
райсобраниялъул депутатаз.  

П. ЖАМАЛУДИНОВА

РЕСПУБЛИКА ДАГЕСТАН
СОБРАНИЯ ДЕПУТАТОВ МУНИЦИПАЛЬНОГО 

 ОБРАЗОВАНИЯ «ШАМИЛЬСКИЙ РАЙОН» 

«06» октябрь                                                                                                  №12/1
Решение 

О результатах ЕГЭ за 2021-2022 учебный год
        

Заслушав информацию начальника отдела образования, 
сессия районного          Собрания –решает:   

1. Считать работу МКУ «Отдел образования» МО 
«Ша мильский район» по  результатам  проведения 
государст вен ной итоговой аттестации20212022 учебный 
год – хорошей.

2.МКУ «Отделу образования» и руководителям 
образо вательных организаций: 

2.1 Продолжить информационноразъяснительную 
работу с участниками ЕГЭ по изучению нормативнопра
вовых документов по организации и проведения ЕГЭ в 
20222023 учебном году.

2.2 Разработать план мероприятий по оказанию мето
дической помощи педагогам, чьи выпускники показали 
низкие результаты на экзаменах.

2.3 Усилить контроль за подготовкой слабоуспевающих 
учащихся к ЕГЭ 20222023 учебном году.

2.4 Активизировать работу учителейпредметников 
(посе щение семинаров, творческих лабораторий, прак
тику мов) с целью педагогического мастерства...

2.5 Учителям предметникам провести адресную 
разъяс ни тельную работус родителями слабоуспевающих 
уче ников.

Председатель Собрания                            М.Хизроев

 ИСЛАМАЛЪУЛ НУХДА 

Мавлидалда гIахьал лъа
на кинабго гIелалъул бихьи
нал ги руччабиги. ГIа хьал
лъа ра зе щвана берцинаб 
мав лид, гIаммаб дугIа ва 

цIакъ лъи кIал насихIатал. 
Хирияб сор доялъ садакъа 
гьабизе бо   кьаралги гIемерал 
ратана ХIеб да. Чедги гьуин
лъабиги жанир лъурал па

кетал хIаду рун рукIана ки
назего. 

Гьеб сордоялъ гьединалго 
мавлидал тIоритIана чанго 

районалъул росабалъги.
ДугIаги, садакъаги, зия

рат ги киназулго къабулаб 
ба таги.

П. ЖАМАЛУДИНОВА

ХIебда мавлид ан-Наби
Араб рузман къоялъ ХIебда кIудияб мажгиталда 
тIобитIана мавлид. 11-леб РабигIуль-Аввалалъ къаси 
гьабураб баракатаб мажлис буссараб букIана хирияв 
Расулюллагь (с.гI.в.с.) гьавураб сордо кIодо гьабиялде. 

 СЕССИЯ

КIвар бугел суалал 
ва хIалтIул хIасилал

Райадминистрациялъул данделъабазул залалда 6-леб 
октябралъ тIобитIана райсобраниялъул 7-леб со-
зывалъул 12-леб иргадулаб сессия.   

Медстрахованиялъул полис кодоб бугезул ругел 
ихтиярал:

 медицинаялъул кумек щвезе тIадаб медицинаялъул 
страхованиялъул Программаялда бихьизабураб мухъида;  

 врачасухъе щведал, жиндирго ругел ихтияразулги 
ва жинда тIадал жалазулги баян щвезе, ва гьединго 
жиндирго бугеб гIузруялъул хIакъалъулъ баян щвезе, 
гьеб баян кьезе жиндиего къваригIун бокьарав чи вихьи
завизе;

 сахлъиялъул хал гьабизе, дару гьабизе, рукIине кко
лел санитариял нормабазда рекъарал ресал тIалаб гьаризе 
жанив вегараб бакIалда;

 хIурматадаб бугеб бербалагьи тIалаб гьабизе меди
цинаялъул хIалтIухъабазул рахъалдасан;

 бокьарав врач тIаса вищизе, гъосул разилъи цIе хон, 
бокьараб больница тIаса бищизе медицинаялъул стра
хованиялъул системаялде гьоркьобе унеб;

 консилиум ахIи, цоги специалистазул консультациял 
тIалаб гьаризе;

 гIузруялдалъун бугеб унти, яги операция гьабун 
хадуса бугеб унти бугонани, гьеб бигьалъиялъе кумек 
тIалаб гьабизе;

 медицинаялъул кумек къваригIун врачасухъе ва
чIин, сахлъиялъул ахIвалхIал, батараб гIузру ва цоги 
батараб хIужжа балъго тей;

медицинаялъул кумек гьабулаго сахлъиялъе зарал 
кканани, гьелъухъ рецIел тIалаб гьабизе.

ТIолабго Программаялда бихьизабураб медицинаялъул 
кумек щвеялъул ихтиярал цIунула тIадаб медицинаялъул 
страхованиялъул ва страхованиялъул хIалтIи тIобитIулел 
компаниязул вакилзабаз (специалисты по защите прав 
застрахованных граждан и страховые представители). 

Медицинаялъул кумек хIажатлъидал, захIмалъаби 
рукIунел ругонани, тIоцебе хитIаб гьабизе ккола гьеб 
учреждениялъул бетIерав хIакимасухъе (бетIерав врач, 
гьесул заместитель, зав.отделениялъул), гьезда тIадаб 
буго медицинаялъул кумек къваригIун рачIаразул их
тиярал цIунизе.

Гьениб кумек щолеб гьечIонани, бухьен гьабизе 
ккола телефоналдасан яги хъван гIарзагун рачIине ккола 
нужое полис кьураб районалъул медстрахованиялъул 
организациялде яги ТФОМС РДялъул районалъул фи
лиалалде.

Гьенисан щвараб кумекалда рази гьечIони, ине ккола 
районалъул администрациялде ва районалъул судалде.   

Поликлиникаялда ва больницаялда гьарурал меди
цинаялъулал хъулухъазухъ, яги дарабазухъ нужохъа 
мухь босун бугонани, чек тIалаб гьабизе ккола ва нахъе 
цIу низе ккола. Нужеца кьураб гIарац тIад буссинабизе 
рес букIунаро чек гьечIонани.

ДРялъул ТФОМСалъул Шамил районалда 
бетIерав специалист (эксперт) 

 МУХIАМАДОВ И.С. 

 ТФОМСАЛЪУЛ МАЛЪАХЪВАЯЛ

Медицинаялъул страхование 
бугел гражданазул ихтиярал

 СЕССИЯ

-Шамил, тIоцебе кьезеги бикьи-
зеги ккани, фондалда гIураб къадар 
хIажаталъул букIине ккелаха. Киса 
гьенибе буголъи щолеб?

 БитIараб буго, гьечIелъуса щиб
ха кьелеб? Аслияб куцалда гьеб гIу
цIун букIуна закаталдаса щваралъ, 
сахаватал гIадамаз кьуралъ. Дудаги 
би хьун батила, щибаб рузман къоялъ 
телефоналде битIун (вацапалде)ни
жеца ракIалде щвезабула “Инсан” 
фондалъул реквизитал. Хирияб 
къоялъ кьураб садакъаги цIакъго хи
рияб букIунелъул. Гьеб фонд цIакъго 
бе чедаб букIинаан районалда ругел 
тукадул нухмалъулез ракIбацIцIадго 
закат кьолебани. Иман бугелаз гьеб 
кьола. Цой ги цIа ккун мина къай 
бухIарал, цойги къва ри лъи ккарал 
ругони, нижеца интернеталде ре
ху  ла роликал, гьединго, телефон 
хIал тIизабизе лъа ларезда росабалъ 
имам забазги бичIчIизабула.

-Бокьилаан нужер кумекалъул 

гIатIидго бицани?
Кинабго бицунги цIакъго халат 

бахъила. Бицина ахираб заманаялъ 
гьарурал хIалтIабазул. 

Рамазан моцIалъ районалда иф
таралда ква на заруна щибаб къоялъ 
150200 чи. Гьеб моцIалъ киналго 
мутагIилзабазеги кьуна 10аз.гъу
рущ, имамзабазеги гьабуна кумек. 
ЗахIматго унтаразе, операция гьабизе 
ккаразе, дараби росизеги гьабуна 
кумек. Гъогъолъ мажгиталда цIа 
ккедал, кьуна 2млн 60азарго гъу рущ, 
ХIебда мина бухIаразе 120 аз.гъурущ. 
Къур банкъоялъ ресукъазе бикьана 1 
тоннаги 150 кг. гьанал. Росабалъ 
ресукъал гIадамазе бикьана ретIел
хьит 3 миллионалдасаги цIикIкIараб 
гIарцуде. Замазаманалда тIоритIула 
акцияби. Исана цIали байбихьилалде, 
районалде ахIун рукIана ресукъал 
хъизаназдаса лъимал. Гьезие кьуна 
ретIелхьиталъул ва цIалул къаязул 
пакетал. Районалде рачIинчIезул 

росабалъеги ун, гьезиеги бикьана. 
ТIобитIана 30 гIанасеб акция. Гьез 
саламатаб хайирги кьола.

- Нужер аслиял кумекчагIи щал 
кколел?

 Нижее кумек гьабула бакIазда 
ругел имам забаз, росабазул адми
нистрацияз, волонтераз.

- Бикьулеб къайи-цIа гьез жидеего 
бокьахъе кьезе рихьизаруни?

 Нижеца гьелъие цебехунго 

цIакъ мухIканго хIадурлъи гьабула. 
Цин дандбала имамзабазда, рос
дал бегавулзабазда, росабалъ ру гел 
гIолилазул советалъул нухмалъу
лезда, волонтеразда, шко лалъул 
нухмалъулезда. 

Районалда бугеб “Инсан”фон
далъул хIакъа лъулъ бицана райо на
лъул имам МухIамад ГIа ри повасги:

 “Инсан” фондалъе нухмалъулев 
Шамилидаса дун разияв вуго. ГIе
мерисел суалал гьес нижеда данд
рала. Гьев росабалъ данделъабазда 
цеве ва хъуна, фондалъул бугеб 
кIвар ги бицун, закат ба хъизе кко ле
лъулги би цун. МугIрузул зонаялда 
нилъер райо налъул “Ин сан” тIо
цебесеб бакIалда буго. Аллагь ра
зилъайги гьесдаса”. 

 Ругъелда гьоркьохъеб школа 
лъугIигун Ш.Зай нулгIабидов 5 
соналъ цIалана Дагъистаналъул ис
ла мияб университеталда. Гьесул 
жигараб гIа   хьал лъи букIуна ДРялъул 
Муфтияталъ тIор и   тIулел батIиба
тIиял данделъабазда. Руго гьесул 
Муф тияталъул рахъалъ щварал чанго 
баркалаялъул кагъталги. Цадахъго 
гьес тIубалеб буго МахIачхъалаялъул 
квар талияб маж гиталъул имамасул 
хIалтIиги. 

 МИСАЛИЯЛ РАЙОНЦОЯЛ

“Инсан”алъул баракатаб хIалтIи

Дица гарачIвари гьабуна М.ГIаб
дул къа дировалъулгун: 

- Дур жакъасеб хIалтIул къокъго 
бицани бокьила.  

 Дир отделалда хIалтIулел руго 
5 чи.

Нижеца хъулухъ гьабула 152 
чиясе. Гьезда гъорлъ руго 52 лъимер
инвалид, хIалтIи гьечIел ресукъал 
эбелэмен, спк (семья погибшего 
кормильца), эбелинсуца хьихьизе 
инкар ккурал лъимал, полициялъул 
хIисабалда ругел лъимал(кIигояв). 
Нижер аслияб хIалтIи ккола гьединазе 
психологияб, юридическияб кумек 
гьаби, социалиял харжал щвезе хIа
жатал документал ракIари, меди
ци наялъул ва реабилитациялъул 
цент разде хIажатал ритIи, нижерго 
Централдаса рукIаниги, гьадинго 
спон соразул кумекалдалъун щвараб 
кванил нигIматал рукIа, ретIелхьит 
букIа, гьеб бищун гьелде хIажа та
зухъе щвезаби.

- Кинха спонсорал ралагьулел?
 Росулъа ругониги, росу тун 

къва  тIиса ругониги цIехола ресалда 
ру гел гIадамал. Гьезда бичIчIизабула 

ресукъазе, унтащо къазе гьабураб 
кумек сундасаго хириябги, къабу
лабги букIин. Гьезухъа щвараб 
къайицIа кьуразул сияхIги, ккани 
сураталги ритIула мухIканлъи гьа
бун. Гьедин араб соналъ ре тIелхьит 
би кьана 37 хъизамалъе, исана  45 
хъизамалъе. Гьеб бикьи данде кке
забула ба тIибатIиял бай рамазде 
 Эбелалъул къоялде, Лъималазул 
къоялде, Инвалидазул къоялде, 
цIияб цIалул сон байбихьулелде. 
Же ги хIа жатазе кьезе Централъул 
складалдаги буго гIураб къайи
цIа. ГIемерисеб мехалъ Централъ 
кьола бечедал кванил нигIматазул 
пакеталги. Гьале щибаб хъизамалъе 
щибщиб кьурабали хъвараб сияхI 
бугеб журналги. (Бихьизабуна Ма
динаца).

- Кин ралагьулел кьезе муста-
хIикъал гIа дамал?

 Нижер кидагосеб бухьен букIуна 
роса базул администрациязулгун, 
шко лалъул ди ректорзабигун, роса ба
зул имамзабигун. Гье зулгун данд бан 
балагьула мустахIикъал чи. Нижеца 
хIисабалде росула сах гьариялъул ва 
реабилитациялъул учреждениязде 
ритIизе бегьулел хъи заналги.

 Гьеб ккола тахшагьаралда бугеб 
реабили тациялъул центр “Надежда”. 
Ахираб заманаялъ гьенире ритIана 
10 чи (кIикIи нухалъ). ГIо лилазул 
гьединабго центр буго ХIамидова 
къотIноб (РЦДПреспубликанский 
центр детей и подростков). Гьениреги 
ритIана чанго чи. ЦIакъго язихъал, 
аскIор гIагарлъи гьечIел чи ритIула 
“Ветераназул рокъоре”. Исана кIи  
гоял гьениреги ритIана. Цин дан 
де гьарула гьезие хIажатал до ку
ментал. Хадуб гьел щвезаризеги 
уна, рес къотIарал чи ругони. Цойги 
нижеца гьабула профилактикияб 

гIемераб хIалтIи. Наркотиказул за
ралалъул бицун ниж це ре рахъуна 
лъималазул учреждениязда, РОВД
ялъул хIалтIухъабигун цадахъ щола 
эбелинсул тарбиялдаса рорчIарал 
лъималазухъе, каникулазул за
ма  налда хIаракат бахъула лъи ма
лазул хIухьбахъиялъул лагеразде 
ресу къал хъизаназдаса лъимал 
ри  тIизе. Къокъго абуни, нижер 
тIо  лабго хIал тIи буссараб букIуна 
нижеца хъулухъ гьабулел гIадамазул 
рукIарахъин, ахIвалхIал лъикIаб 
рахъалде сверизе.

Мадина ккола мисалияй эбелги, 
росасул адабхъатир ккурай чIужуги. 
Гьелъул кIиявго вас МухIамад ва 
ГIаб дула ккола эркенаб гу  гариялъул 
рахъалъ мастералги. ММАя    лъул 
турниралда, боевой самбоялъул, греп
п лингалъул, панкратионалъул къе
цаз  да дунялалъулги, Россиялъулги, 
рес пуб ли  каялъулги призералги, 
чем пио налги. КIиялго хIалтIулел 
руго Хасав юр талъул Олимпийский 
резерваялъул “Триумф” учи ли  щеяда 
тренераллъунги, пре подавате лал
лъунги. Рос МухIамадрасул ккола 
района лъул автодоралда мастер. 

Жигараб  захIматалъе  г Iо 
ло гьей муста хIикълъана райад
ми    нистрациялъул ва Цент ралъул 
рахъалъ гIемерал ХIурматалъул 
гра мотабазе. Бищун кIудияб ша
пакъатлъун гьелъ рикIкIуна ресу
къазе, унтащокъазе гьабураб ку
мекалъухъ гьезул разилъиги ва 
ба ркалаги. Централъул адми нист
рациялъги, тIолабго коллек ти
валъ ги адабхIурматалда рех солей, 
коллективалъул рохелги къва ри
лъиги гIа хьал гьабулей гIадан йиго 
Ма дина ГIабдул къадирова.

С. ГЬИТIИНАМУХIАМАДОВ

Ресукъазе хIалае ятулей
Дунги хIалтIулеб Шамил районалъул КЦСОНалда бугеб рокъор 
ругел хъизан-лъималазе социалияб хъулухъ гьабулеб от делалъул 
нухмалъулей ГIабдулкъадирова Ма дина йигин киналгIаги районалда 
тIо ритIулел хъизан-лъи малазда хурхарал тад биразул гIахьалчIужу, 
гьелъул хIакъалъулъ щайин газеталде хъваларебилан дун рекIеда 
ватизавуна районалъул руччабазул Советалъул председатель 
Умакусум ГIалибеговалъ. ХIа къикъаталдаги, Мадина йиго унго-
унгоги социалияб хъулухъалда йикIине рекъарай гIадан. Дирго ва 
ГIалибеговалъул пикраби ритIухъ гьаризе гIадин КЦСОНалъул нух-
малъулев И.Ибрагьимхалиловас ва гьесул заместитель М.Нуровасги 
абуна гьелъ гIемераб хIалтIи гьабулеб бугин ресукъазе, лъимал 
гIемеразе, лъи мал-инвалидазе хIажатаб ретIел-хьит кьолел спонсорал 
ралагьизе, гьелъул хIалтIул хIисабги букIунила мухIканаб, щибаб 
кварталалъ министерствоялде кьолеб хIалтIул хIисаб кьезеги жийго 
унила, гьелъ хъу лухъ гьабулелги цIакъ разиго ругила гьелдаса. 
2001 соналъ ячIана гьей Централде педагог-психологлъун. 2012 со налдаса 
нахъе хIал тIулей йиго рехсараб централъул отделалъул нух ма лъулейлъун. 
Гьелде щвезегIан Мадина 1992 соналдаса 2001 соналде щвезегIан 
Воронежалъул госуниверситетги цIалун лъугIизабун, хIалтIун йиго цин 
гIагараб ГIасаб, хадуб ХIебда школазда географиялъул учи тельлъун. 

Абизе ккела ро гурхIел-рахI муя лъул тIа лабалъ хал къа лъе гьабулеб ку-
мекалъул. Гье зул цояб -”Инсан” фонд, республикаялдаго гIа дин, маш-
гьул лъун буго Шамил районалдаги. Гье лъул цебетIей ба раб букIунеб 
ба тила гьелъие нух малъулездаги. Чан го сон буго нилъер районалда 
гьеб хIал тIи Шамил Зай нулгIабидовас тIа де босаралдаса. Це ре гIан 
къояз районалде вачIарав Шамилилгун гара-чIвари гьабуна дица. 

ЦОЛЪИ

В целях обеспечения общественного порядка и бе зо
пасности граждан, предупреждения возможных терро
ристических акций и иных противоправных действий об ра
щаемся с при зывом о бдительности.

Если вы обнаружили в людном месте любые брошенные 
предметы домашнего обихода, сумки, чемоданы, пакеты, 
свертки, просим немедленно обращаться в дежурную часть 
ОМВД России по Шамильскому району с заявлением об обна
ружении подозрительных предметов.

Убедительная просьба к обнаруженным посторонним 
предметам не приближаться, по возможности, не поль зо
ваться электроприборами. В непосредственной бли зости от 
обнаруженных подозрительных предметов не рекомендуется 
пользоваться мобильными телефонами. Обращайте внимание 
на находящийся в местах проведения массовых мероприятий 
и вблизи этих мест автотранспорт. Как показывает практика, 

значительное количество терро ристических акций совершено 
с применением замини рованного транспорта.

С учетом вышеизложенного, необходимо организовать 
совместную работу по доведению данной информации че рез 
средства массовой информации по вопросам пре дуп редительно 
профилактической работы. Во всех пере численных случаях 
следует незамедлительно обращаться в дежурную часть Отдела 
МВД России по Шамильскому району (р.т. 994512,  м.т. 8999 
418 90 70).

Кроме того, вы можете обратиться непосредственно к 
полицейским, осуществляющую охрану общественного по
рядка, либо в ближайший участковый пункт полиции, где 
вам окажут помощь.

С уважением, Начальник ОМВД России
 по Шамильскому району М.М.МАГОМЕДОВ

 ОМВД ИНФОРМИРУЕТ

О предупредительно- профилактической работе по обеспечению 
общественного порядка и безопасности граждан

 БАРКАЛАЯЛЪУЛ КАГЪТАЛ

БукIунаан чанги цебесеб къоялъ го 
къачIараб бакIалде на хъи себ къоялъги 
ине ккараб. КIу дияб гIакъуба, захIмат 
букIана гьел хIалтIухъабазе ва токги 
къо тIун гIадамалги хутIулаан. Гьел 
гIунгутIабазе ахир лъезелъун рай се
талъул цIияв тарав бетIер Мур таз
гIа лиев МухIамад ИмангIа лиевичас 
ва тIолабго коллективалъ байбихьун 
буго хIубал цIиял хисизе, гьартарал 
кварал дугъдазаризе.  Радал цудун
гоялдаса канлъи къотIизегIан хIал
тIулел руго кIвахI тун бригадаялъул 
членал. Райсеталъул нухмалъулев 
ккола гIемерал соназул хIалбихьи 
бу гев чи. МуртазгIалиев вукIана Ма
хIачхъалаялда ва цогидал бакIазда 
хIалтIулев, хIалтIи бокьулев, кIвахI 
гьечIев инсан. Гьев щола хIалтIул хал 
гьабизе ва коллективалъе хIажатаб 
сурсат чIезабула аскIоб. Гьаниб аби
чIого гIоларо, Чакуда абулеб ба кIал
даса росабалъе щвезегIан хIажат буго 

сечение кIудиял токалъул кварал цIа
зе. Цебего букIараб жанисан чармил 
цо кунги бугеб тIеренал ту тиялъул 
(алюминалъул) кваралги нахъе рахъун. 
Гьедингоги гIадамал росабалъа гочунел 
ругеб мехалъ, гьелъ рес кьелаан ток 
цIикIкIун бу кIиналъе рукъзабахъ 
лъикIаб кан лъиги букIинаан. 

Баркала загьир гьабизе бокьун 
буго гьел росабазул гIадамазул ра
хъал дасан кIвахI гьечIел захIма
таб хIалтIи гьабулел ругел лъада
ра  рал гIолохъабазе: мастер Хи ра
му  хIамадов МухIамадие, элект ро
мон  тер Сулейманов Камалудиние, 
Бу  дунов ГIизраилие, Ражабов ГIаб ду
рахIманхIажиясе ва цогидал ки налго 
хIалтIухъабазе. Нуж руго ками ккараб 
мехалъ гурони  гIадамазда къимат 
лъа лареб хIалтIи гьабулел, Ильичил 
чи рахъал гвангъизарулел бахIарзал.  

Нужее лъикIабщинаб гьарулел ро
са базул гIадамазул рахъалдасан хъвана

Нижее бугеб къварилъи бихьидал, рай
администрациялъ ва нухазул ида раялъ ви
тIун вачIана, махщел камилав тракторист 
Сулейманов ХIамзат. Гьесул буго 10ниги 
сон Шамил районалъул нухазул гIуцIиялда 
хIалтIулаго. ТIо гьохъа бахъараб нухал гьа
рулаго гьев щолев вуго ТIайгибил хIорихъе 
гIагарун. ХIамзат щола радалго нухде, 
гIадамал разилъуледухъ гIатIид гьарун 
кагъат гIадин тракторалъ ритIизарулел 
руго нухал. Данде ккарал машинабазе нух 
кьезе бегьулел бакIал толел руго. Гьесул 
хIалтIудасан ниж, росдал захIматчагIи, 
цIакъ разиго руго. Сулеймановас гIу ри
сезул кьоде щвезегIан гIаммаб нух лъу
гIидал, тIадвуссунги вачIун нухал гьаризе 
руго Зивуриб, Лъезда, ГенуцIороб ва ТIаса 
Колоб росабалъеги. Аллагьас гIумрусо
назда баракат лъейги дур, ХIамзат. Дуца 
гьарурал нухал гIадал гIатIидал нухал 
гьареги Алла гьас дуе Алжаналде. Баркала 
кIудияб рай администрациялъе, нухазул 
гIуцIиялъул хIалтIухъабазе нижее гьедин 
гIатIид гьарун, нухал къа чIаралъухъ. 
ТIадехун рехсарал росабазул рахъалдасан.

КъачIалел руго нухал
КъватIисан рачIунел гьал ба де рица 
къимат росуялъе кьола нухазухъ, 
ха балазул сверун къаялъухъ ва гIа-
дамазул тIабигIаталъухъ балагьун. 
ГIу рисезул кьо бахун тIадехун руго 
гIемерал росаби ТIе лекь, ТIогьохъ, 
ГIуриб ва КъахIиб сове тазде гьор-
кьо ре унел: Лъезда, Зивуриб, Гену-
цIо роб, ТIогьохъ, Микьигьориб, 
ГIуриб ва ТIад колодехун ругел ро  са-
би. Гьел росабалъе риидал ра рал цIа-
даз ма шина бачунел нухал рукIана 
хве зарун, ччукIун, тIаде га мачI- ракь 
ба чIун ва гвендал чIахIалъун.

Токалъул мухъал цIи гьарулел руго
Авар гIор бахун, ай гIурисезул кьо бахун тIадехун ругел 14 гIанасеб 
росулъе токалъул мухъ бачун букIана 60-абилел саназ. Гьелдаса 
нахъе токалъул хIубал рукIана жагъаллъун, турулел, гьел рорлъулел 
рукIана гъотIоркIабазги, токалъул кваралги ярагьиналдаса ун рукIана. 
Дагьабниги гьури бахъани, цIад банани ток къотIулаан. Гьединлъидал, 
ток букIиналъе Шамил районалъул электросеталъул хIалтIухъаби 
квачай-хинлъиялъухъ балагьичIого ине кколаан гьеб мухъ къачIазе.

ТIогьохъ росдал Советалъул 
ветераназул председатель

Заирбег-хIажица МУХIАМАДНАБИЕВ


